
 

Lóggáva viðvíkjandi 
talgildum ágangi 
Øll niðanfyristandsandi brot, eru brot á revsilógina. Brotini 
revsast við bót ella fongsli, men tað er eisini vandi fyri 
endurgjaldskravi. Tað eru dømi um dómar, har myndadeiling við 
seksuellum innihaldi ella fyri DDOS álop, eisini hava stórt 
endurgjaldskrav til órættaða. 

Lógargreinarnar eru einklaðar í hesi uppseting, men tað skal fatast, 
sum hjálp til tín, sum yrkisfólk at tosa við børn og ung um, hvat 
tey og onnur hava loyvi til, tá ið tey ferðast á netinum. 

 
 

MYNDADEILING AV BØRNUM VIÐ KYNSLIGUM 
INNIHALDI § 236 
Tað er revsivert at deila myndir ella filmsbrot av øðrum ungum 
undir 18 ár. Tað er líkamikið, um tað verður deilt á Messenger, 
Snap ella øðrum talgildum pallum. Tað er eisini líkamikið, um 
ein kennir ella ikki kennir persónarnar, sum ein deilir 
myndirnar við, og tað er eisini líkamikið, um ein hevur fingið 
myndirnar ella filmsbrotini frá øðrum ella funnið tað á 
netinum. 
Revsingin er bót ella fongsul í upp til 2 ár og undir serliga 
skerpandi umstøðum við fongsli í upp til 6 ár. 

 

AT TAKA PORNOGRAFISKAR MYNDIR, FILMAR e.l. § 226 

Tað er revsivert at upptaka pornografiskt tilfar, so sum filmar, 
myndir ella líknandi av persónum undir 18 ár, tá ið tað er tilætlað 
at selja ella aðramáta breiða út. 

Revsingin er bót ella fongsul í upp til 6 ár. 

 
BLÚNISBROT § 232 
Tað er revsivert at senda intimar eller seksuellar myndir ellar 
filmar (t.d. dickpics ella pornofilm) til onnur uttan, at tey hava 
biðið um tað. Tað er líkamikið, um ein sjálvur hevur tikið 
myndina ella funnið hana á netinum. 

Revsingin er bót ella fongsul í upp til 4 ár. 

 
DEILING AF PRIVATUM UPPLÝSINGUM/MYNDUM 
UTTAN SAMTYKKI § 264 d 
Tað er revsivert at deila boð, myndir, filmar ella upplýsingar um 
privatlívið hjá øðrum. Tískil er ikki loyvt at deila t.d. intimar 
filmar ella myndir av øðrum persónum ella deila filmar ella 
myndir, har persónar verða útsettir fyri slagi, sparki ella spýtti. 
Tað er heldur ikki loyvt at senda boð, har ein uttan samtykki 
fortelur um privat viðurskifti hjá øðrum persóni ella 
loyndarmálum, td. læknajournal ella støðumet í skúla. 

Revsingin er bót ella fongsul í upp til 6 mánaðir. 

 
TAKA MYND UTTAN SAMTYKKI §264 a 

Tað krevst samtykki, um ein vil avmynda persónar, sum eru á einum staði, 
har ikki er frítt at koma, t.d. í skúlastovu ella í veitslu. Tað er líkamikið, 
um ein sjálvur heldur, at tað er í lagi, tí tað krevst samtykki frá 
teimum avmyndaðu. Hevur ein ikki fingið samtykki, kann ein revsast. 
#MYND KREVUR SAMTYKKI 

Revsingin er bót ella fonsgul í upp til 6 mánaðir. 

 
SEXTORTION (KYNSLIG AVNOYÐSLA) § 225 
Tað er revsivert at noyða onnur at fremja kynsligar gerðir á 
seg sjálvan, t.d. um gerningspersónurin hóttir við at deila 
nakinmyndir av órættaða, um tey ikki fleyga sær frammanfyri 
gerningspersóninum. 

 

 

 

 
GROOMING (LOKKING) § 229 
Tað er revsivert, um gerningspersónurin t.d. við snildum 
uppbyggir álit, manipulerar, lýgur, forførir, hóttir ella 
líknandi, og harvið roynir at lokka børn ella ung til t.d. at 
møtast við tí fyri eyga at útseta barnið ella tann unga fyri 
fysiskum ella talgiltum kynsligum ágangi. 

Revsingin er bót ella fongsul í upp til 2 ár. 

 
ÆRUMEIÐING OG ÆRUSKEMMING § 267 og § 268 
Tað er revsivert at breiða út álvarsamar skuldsetingar og 
umdømi um onnur. Jú fleiri gerningspersónurin breiðir út til, 
tess grovari gerst brotið. 

Revsingin er bót ella fongsul í upp til 2 ár. 

 
HÓTTANIR § 266 
Tað er revsivert um gerningspersónur hóttir við t.d. at drepa 
ella neyðtaka. Tað er líkamikið, um tað verður sagt persónliga 
ella skriva í einum boðum. Tað er eisini revsivert at hótta við 
drápi gjøgnum eitt uppslag á t.d. Facebook, Snapchat ella 
Instagram. Tað er eisini líkamikið, um gerningspersónurin 
ætlar at fremja brotsgerðina ella ei. 

Revsingin er bót ella fongsul í upp til 2 ár. 

 
SKAFFA SÆR ATGONGD TIL ANNANS GOYMSLU § 263 

Tað er revsivert at lata upp og lesa innihaldi av telefonum, 
teldum, brøvum ella hyggja at myndum. 

Revsingin er bót ella fongsul í upp til 6 mánaðir. 

 
 

IDENTITETSTYVERI § 264 e (bert galdandi í DK) 
Man kan straffes, hvis man bruger en anden persons 
oplysninger, fx cpr.nr., navn eller billede til at udgive sig for 
at være pågældende, fx ved at oprette en falsk profil i en 
anden persons navn fx på sociale medier. 

Straffen er bøde eller fængsel indtil 6 mdr. 

 
HVÍTVASKING § 290 a (MULDYR) 
Tað er revsivert at leggja egna konto til taks fyri onkran annan 
ella flytur pening, ið beinleiðis ella óbeinleiðis er vinningur av 
revsiverdum lógarbroti. Tað er somuleiðis revsivert at taka 
kontantar pengar út við tí í hyggju at fjala, at pengarnir 
stamma frá kriminaliteti og tryggja at pengarnir fara til 
gerningsmannin uttan at samleikin hjá gerningsmanninum 
verður avdúkaður. 

Revsingin er sekt ella fongsul í upp til 1 ár og 6 mánaðir. 

 

DOS/DDOS – RÆÐISFRÁTØKA § 293, stk. 2 

Tað er revsivert, um ein av órøttum forðar øðrum í at ráða yvir luti, 
t.d. við at gjøgnumføra eitt DOS/DDOS álop á heimasíður, netverk 
ella internetrelateraðar tænastur. 

 

Revsingin er sekt ella fongsul í upp til 1 ár og í skerpandi umstøðum 
í upp til 2 ára fongsul. 

 
 

Les meira á https://logir.fo/logtingslogarkunngerd/8-fra-20-02-2024-um-revsing-revsilogin 

